
				இப்பக்கம் மெய்ப்பு பார்க்கப்படவில்லை
அரசியல் அதிகாரம் 57

கடுஞ் சொல்லன், கண் இலன் ஆயின், நெடுஞ் செல்வம் நீடு இன்றி, ஆங்கே கெடும். 566 கடுமையாகப் பேசுகிறவன், இரக்கம் இல்லாதவன், எவ்வளவு பெரிய செல்வம் பெற்றிருந்தாலும் அது நிலைக்காமல் அழிந்து போகும்.

கடு மொழியும், கையிகந்த தண்டமும், வேந்தன் அடு முரண் தேய்க்கும் அரம். 567 கொடுரமான பேச்சும் முறையற்ற தண்டனையும் அரசனுடைய வெற்றிக்குக் காரணமான வீரத்தை அழிக்கும் அரம் (ரம்பம்) போன்றது.

இனத்து ஆற்றி, எண்ணாத வேந்தன் சினத்து ஆற்றிச் சீறின், சிறுகும் திரு. 568 தன்னைச் சேர்ந்த தக்கவர்களிடம் கலந்து ஆலோசிக்காமல் கோபம் கொண்டு கொதித்து எழுந்து செய்யும் அரசனுடைய செல்வமும், புகழும் குறைந்து விடும்.

செரு வந்த போழ்தில், சிறை செய்யா வேந்தன், வெருவந்து, வெய்து கெடும். 569 முன்னெச்சரிக்கையோடு பாதுகாப்புச் செய்து கொள்ளாத அரசன், போர் ஏற்பட்ட போது, தற்காப்பு இல்லாமல், பயந்து அழிந்து போவான்.

கல்லார்ப் பிணிக்கும், கடுங் கோல், அது அல்லது இல்லை, நிலக்குப் பொறை. 570 ஆட்சிமுறை இன்னது என்று அறியாத மூடர்களை ஆலோசகர்களாகக் கொண்ட அரசனுடைய ஆட்சியைவிடப் பூமிக்குப் பாரம் வேறு இல்லை.

				 இப்பக்கம் கடைசியாக 30 மார்ச்சு 2018, 15:14 மணிக்குத் தொகுக்கப்பட்டது.

